
KVISOFT FLIPBOOK MAKER PRO БАҒДАРЛАМАСЫМЕН 

ЖҰМЫС ІСТЕУ НЕГІЗДЕРІ

Қазіргі таңда оқу процесінде пәндерді оқытуда үйрету және тестілеу бағдарламалары кеңінен қолданылады. Қазақстан Республикасының мемлекеттік стандартында электронды басылым - программалық басқару құралдары мен құжаттамалары бар және кез келген электрондық ақпарат тасымалдаушысында орналасқан немесе компьютерлік желілерде жарық көрген сандық, мәтіндік, графикалық, аудио, видео және басқа ақпараттар жиынтығы деген анықтама берілген. Ал электрондық оқулық дегеніміз - құрамында оқу курсының немесе оның бөлімінің жүйелі мазмұны бар және берілген басылым түріне мемлекеттік мекеме беретін арнайы дәрежеге ие электрондық оқу басылымы [1]. 

Уақыт өтуімен қатар бағдарламалар ескіреді, сонымен қатар оқу материалдары мен оның берілу формасы да өзгереді. Соған орай электронды оқу құралдарын құруға арналған бағдарламалармен жұмыс істеу тәсілдерін қарастырып кетейік.Электрондық оқулықтар құру үшін бірнеше жүйе топтарын бөліп қарастыруға болады: Дәстүрлі алгоритмдік тілдер негізінде құрылған жүйелер. Мысалы: Delphi, C++, Visual Basic, Java программалау тілдері. Программалау тілінде жасалған оқулықтардың артықшылықтары: өңдеудің жоғары жылдамдығы (визуалды бөлігі, кітапханаларды пайдалану); жасалған өнімнің өлшемі үлкен емес; компьютер ресурстарын пайдалану мүмкіндігі. Кемшіліктері: программалау тілдері бойынша жоғары дәрежеде білімі болуы қажет; жабдықтау және сүйемелдеудің қиындығы. 
Қорытынды: бұл топ негізінде электронды оқулық құру үшін программисттің көмегі қажет.

Ортақ мақсаттағы аспаптық құралдарды пайдалануға негізделген жүйелер. Мысалы - Microsoft Office пакеті. Артықшылықтары: программалаудан арнайы білімді қажет етпейді; өңдеудің жоғары жылдамдығы; басқа программалық пакеттерден объектілер қою мүмкіндігі. Кемшіліктері: интерфейсі қызығарлық емес; нәтижесі электронды түрдегі құжат болады.

Қорытынды: өңдеменің нәтижесі электрондық оқулық емес, қарапайым электронды түрдегі құжат болып табылады. 

Заман ағымына қарай қазіргі кезде әртүрлі программалық жасақтамалар шығып жатыр. Соның бірі электрондық оқулық құруда программалау тілдерін меңгермеген қолданушыларға Kvisoft FlipBook Maker Pro программасын ұсынғым келеді. Kvisoft FlipBook Maker Pro — PDF файлдарды беттерін парақтап ашатын құжаттарға айналдыруға арналған кәсіби утилит болып табылады. Бұл программаның көмегімен PDF файлдардан беттерін парақтап ашатын, аудио эффектісі бар; видео, гиперсілтеме және басқа да мультимедиа-объектілер қосатын, сонымен қатар кез-келген компьютерде немесе мобильді (iPhone, iPad, etc.) құрылғыда орындалатын құжаттар құра аласыз.

Програманың негізгі мүмкіндіктері:
· JPG, PNG, BMP, JPEG, GIF форматтағы кескіндерді, FLV, F4V, MP4, SWF форматтағы флэш-роликтерді импорттау;
· құрылатын құжатта мультимедиа объектілерді интеграциялау, сіз мәтін, гиперсілтеме, видео (YouTube роликтерін де қосуға болады), кескіндер, суреттер және дыбыстарды қоса аласыз;
· iPhone, iPad, iPod, Android – мобильді құрылғылар;
· бапталатын тақырып құру;
· беттердің дайын шаблондары, сонымен бірге өз шаблоныңызды (батырманы баптау, фондық сурет, пиктограмма стилі, дыбыс және басқа да құралдар) құруға арналған құрал-саймандар жиынтығы;
· дайын құжатты әлеуметтік желілерде жариялауға арналған құралдар;
· мультитілді шығу форматы (соңғы құжатты өз тілінізде алу үшін, мына нұсқауды пайдаланыңыз: http://www.kvisoft.com/tutorials/how-to-change-display-language-flipbook.html) [2].

· құжатты жариялауға арналған ыңғайлы құралдар: HTML-форматқа айналдыру, Mac-та қарау үшін APP орындалатын файлына айналдыру, PDF-файлдарды басқа форматқа айналдыру, дайын құжатты exe-қосымшаға айналдыру, ZIP-архив құру және оны электронды пошта арқылы жіберу.

Программаның ерекшеліктері: бетті басқару үшін келесі, алдыңғы, бастапқы бет және т.с.с батырмаларды пайдалану; жүктеліп жатқан беттерді күтпей-ақ, қажетті бетті алдын-ала жүктелген түрі арқылы тез қосуға болады; үлкейту / екі бет; беттерді ауыстыруда болатын дыбысты өшіру немесе қосу; толық экранды режим; іздеу функциясы қосылған; электронды оқулықтың URL электронды пошта арқылы; әлеуметтік желіде flipbook ауысу; жүктеп алу; құжатты баспаға жіберу т.б.

Kvisoft FlipBook Maker Pro-ның негізгі беті:

Кәсіби мультимедиа–құжат, электрондық оқулық құру үшін, төмендегі қадамдарды орындау керек:

1. Файлды жүктеу:

Файлды таңдап (файл мәтіндік құжат немесе PDF форматындағы құжат болуы мүмкін), «Открыть» батырмасын шертеміз:

Import Other Files терезесі ашылады, қажетті баптауларды енгізіп,  Start батырмасын шертеміз:

Файлдың жүктелу процесі жүреді:

Конверттелген құжаттың түрі:

2. Бетті редакторлеу. Құжатқа өзгерістер енгізу үшін Edit Page батырмасын қолданамыз:

3. Бет дизайны, сол жақ бөлікте орналасқан ішкі беттердің көмегімен орындалады:

4. Жариялау. Құжатты жариялау үшін Publish батырмасын шертеміз:

HTML, exe, SWF, APP форматтарының бірін, сақталатын орынды таңдау және файлға ат беру, архивтелген құжатты таңдап, Start батырмасын шерту керек:

Міне осы қадамдарды орындау арқылы біз өзімізге қажетті электрондық оқулықты жасап алуымызға болады.

Қорытындылай келе, жаңа технологиялардың дамуы оқытуға қажетті электрондық оқулықтарды әзірлеуге баса көңіл аударуды талап етіп отыр. Міне, осы мақсатта сіздердің назарларыңызға Kvisoft FlipBook Maker Pro бағдарламасымен жұмыс істеу туралы жазылған мақаламды ұсынып отырмын. Жас ұрпаққа білім беру жолындағы ортақ міндетті өз мәнінде шешу үшін, оқыту бағдарламаларын, электрондық оқулықтарды жасауда бір-бірімізбен тәжірибе алмасып, компьютерлік бағдарламалардың мүмкіндіктерін тиімді пайдалану әдістемесін ғылыми негізде жасап, ұсынсақ оқытушының еңбегін жеңілдетуге тиімді болады деп есептеймін.

